RHYDDFRYDIAETH: GWEITHGAREDDAU

Adnabod prif elfennau rhyddfrydiaeth (AO1)

Gan ddilyn yr esiampl ar gyfer ‘Unigolyddiaeth’, rhowch ddisgrifiadau byr (tua 2-3 brawddeg yr un) sy’'n crynhoi
hanfodion yr elfennau rhyddfrydol hyn.

Unigolyddiaeth: Mae unigolyddiaeth yn egwyddor hollbwysig i ryddfrydwyr. Credant y dylid gosod lles a
buddiannau unigolion uwchlaw rhai cymdeithas, gan fod pawb, yn y lle cyntaf, yn unigolion gwahanol gyda
chymeriad, chwaeth a hunaniaeth unigryw. Mae gan ryddfrydwyr wahanol farn ar sut ddylid dehongli
unigolyddiaeth, gyda rhyddfrydwyr clasurol (a neo-ryddfrydwyr yn ddiweddarach) yn credu mewn
unigolyddiaeth haniaethol a rhyddfrydwyr modern yn credu mewn unigolyddiaeth gymdeithasol.

